
 
 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᖅᑕᐅᑦᓴᐅᑎᒋᒋᐊᓕᒃ 

2022 ᐊᑕᐅᓯᐅᖃᑎᒌᓐᓂᖅ ᐃᓅᓯᕐᒥ ᑲᑎᒪᓂᖅ 
ᐃᖃᓗᒃᑑᑦᑎᐊᖅ, ᓄᓇᕗᑦ (ᓅᕙᐃᒻᕙ 3, 2022) − ᐃᖃᓗᒃᑑᑦᑎᐊᖅ ᑲᒪᒋᔭᖃᓚᐅᖅᑐᖅ 2022 
ᐊᑕᐅᓯᖃᑎᒌᖕᓂᖅ ᐃᓅᓯᕐᒥ ᑲᑎᒪᓂᕐᒥᒃ ᐆᑦᑑᕝᕙ 29-ᒥ ᓅᕙᐃᒻᕙ 2-ᒧᓄ. ᐅᓪᓗᐃᑦ ᑕᓪᓕᒪᐃᑦ 
ᓱᓕᕆᓂᐅᔪᖅ, ᑕᐃᒎᓯᓕᒃ ᐃᓅᖃᑎᒌᑉᐳᒍᑦ / ᓄᓇᓕᐅᒐᑦᑕ, ᐋᖅᑭᑦᓱᖅᑕᐅᓚᐅᖅᑐᖅ ᓄᓇᕗᒻᒥ 
ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓄᑦ ᐱᓕᕆᖃᑎᒌᓄᑦ 
ᑲᑐᔾᔨᖃᑎᖃᖅᓱᑎᒃ ᕿᑎᕐᒥᐅᑦ ᐃᓚᓐᓈᖃᑎᒌᒃᑐᑦ ᑎᒥᖓᓂᒃ. 

2022 ᐋᖅᑭᑦᓱᖅᑕᐅᓯᒪᔪᖅ ᑐᕌᒐᖃᓚᐅᖅᑐᖅ ᒪᒃᑯᑦᑐᓂᑦ ᐅᔾᔨᕈᓱᑦᑎᑦᓯᓂᕐᒧᑦ ᐱᕕᑦᓴᖃᕐᓂᐅᔪᓂᑦ 
ᒪᒃᑯᑦᑐᓄᑦ ᐱᓕᕆᐊᖃᕐᓂᕐᒧᓪᓗ ᓇᓗᓇᐃᖅᓯᓂᕐᒧᑦ ᓯᕗᓂᑦᓴᕐᒥ ᐱᓕᕆᐊᖑᕙᓪᓕᐊᔪᒪᔪᓂᑦ 
ᒪᒃᑯᑦᑐᑦ ᑭᙴᒪᒋᔭᖏᓐᓂᒃ ᓯᕗᓪᓕᐅᔾᔨᓂᕐᒧᓪᓗ. 

ᐅᖓᑖᓂᑦ 100 ᐱᖃᖃᑕᐅᔪᑦ − ᐃᓚᒋᓪᓗᒍ ᐃᓄᑐᖃᐃᑦ, ᒪᒃᑯᑦᑐᓂᑦ ᑭᒡᒐᖅᑐᐃᔩᑦ, 
ᐊᓂᒍᐃᓯᒪᔪᑦ, ᐃᖅᑲᓇᐃᔭᖅᑎ ᓯᕗᓪᓕᕐᒥᑦ ᐅᐸᒃᑕᐅᕙᒃᑐᖅ, ᖃᓄᐃᖏᑦᓯᐊᕐᓂᕐᒧᑦ 
ᐃᖅᑲᓇᐃᔭᖅᑏᑦ, ᐃᓄᐃᑦ ᖃᓄᐃᖏᑦᓯᐊᕐᓂᖏᓐᓄᑦ ᑲᑐᔾᔨᖃᑎᒌᑦ, ᓄᓇᓕᓐᓂ ᓴᓇᐅᒐᔭᐅᖅᑏᑦ, 
ᒐᕙᒪᒃᑯᑦ ᓄᓇᕗᒻᒥ, ᐊᒻᒪᓗ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐃᖅᑲᓇᐃᔭᖅᑎᖏᑦ 
− ᑲᑎᒪᓚᐅᖅᑐᑦ ᐅᖃᐅᓯᖃᓂᕐᒧᑦ ᓈᒻᒪᓛᒃᑯᑦ ᐱᓕᕆᔾᔪᓯᕐᓂᒃ ᐱᓕᕆᐊᖃᖏᓐᓇᕐᓂᕐᒧᓪᓗ 
ᐊᑯᓂᐊᔪᒧᑦ ᖃᓄᐃᓕᐅᕐᓂᕐᒧᑦ ᐱᕙᒌᔭᕐᓂᕐᒧᑦ ᐃᓅᓯᕐᒥᒃ ᑭᐱᓯᑎᑦᓯᑕᐃᓕᒪᓂᕐᒧᑦ. 

“ᐃᓅᓯᕐᒥᓂᒃ ᑭᐱᓯᓂᖅ ᐱᒻᒪᕆᓪᓚᕆᐅᒻᒪᑦ ᐊᒥᓲᓗᐊᖅᑐᓂᑦ ᐃᓅᓯᖏᓐᓂᒃ ᐱᖃᑦᑕᖅᓯᒪᒻᒪᑦ 
ᓄᓇᕗᒻᒥᐅᑦ.  ᐊᑦᓱᕈᓐᓇᕐᓂᒃᑯᑦ ᐊᑦᓱᕈᓐᓇᖅᓱᓂᓗ ᖃᓄᐃᓕᖓᓂᖏᑦ, ᐱᓕᕆᖃᑎᒌᑦᑐᒍᑦ 
ᐃᓅᓯᕐᒥᓂᒃ ᑭᐱᓯᕙᑦᑐᓄᑦ ᐱᒻᒪᕆᐅᒋᔭᑦᑎᓐᓂᑦ ᑲᑐᔾᔨᖃᑎᖃᕐᓂᕐᒧᑦ ᑲᑐᔾᔨᖃᑎᒌᓂᒃ,” ᐅᖃᖅᑐᖅ 
ᔮᓐ ᒪᐃᓐ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕᓗ ᑲᒪᒋᔭᓕᒃ ᐃᓅᓯᕐᒥᒃ 
ᑭᐱᓯᑦᑕᐃᓕᒪᑎᑦᓯᓂᕐᒧᑦ. “ᑖᓐᓇ ᑲᑎᒪᓂᖅ ᑲᔪᓯᑎᑦᓯᔪᖅ ᐱᖅᑯᓯᑦᑎᓐᓂᑦ ᑲᑐᔾᔨᖃᑎᒌᓐᓂᕐᒧᑦ 
ᐱᔾᔪᑕᐅᒐᔪᑦᑐᓂᑦ ᐃᑲᔫᑎᖃᕐᓂᐊᖅᓱᓂᓗ ᐱᓕᕆᖃᑎᒌᓪᓗᓂ ᐊᑐᖅᑕᐅᓇᔭᖅᑐᓂᑦ ᐃᓅᓯᕐᒥᓂᒃ 
ᑭᐱᓯᑎᑦᓯᑕᐃᓕᒪᓂᕐᒧᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᑯᕐᒦᕈᒪᔪᑦ ᓄᓇᓕᖏᓐᓂᒃ 
ᐃᖃᓗᒃᑑᑦᑎᐊᖅ ᐃᑲᔪᖅᑐᐃᓚᕆᓐᓂᖏᓐᓄᑦ.” 

ᑲᑎᒪᓂᐅᑉ ᐱᔾᔪᑕᐅᔪᓂᖓ ᐃᓚᖃᕐᒥᔪᖅ ᑭᓇᐅᓂᕐᓂᑦ, ᐃᓚᓕᐅᔾᔨᓂᕐᒥ, ᐃᓚᒋᔭᐅᖃᑕᐅᓂᕐᒧᑦ, 
ᐊᒻᒪᓗ ᐃᓄᙳᐃᓂᖅ (ᐱᔪᓐᓇᕐᓂᖃᖅᑐᓂᑦ ᐃᑲᔪᕐᓂᕐᒧᓪᓗ ᐃᓅᔪᓄᑦ). ᑖᓐᓇ ᖃᓄᐃᓕᐅᕐᓂᐅᔪᖅ 
ᓴᖅᑭᑎᑦᓯᕗᖅ ᐃᓂᖃᕐᓂᕐᒧᑦ ᐱᖃᖃᑕᐅᔪᑦ, ᐱᓕᕆᖃᑎᒌᑦ, ᒪᒃᑯᑦᑐᑦ ᑭᒡᒐᖅᑐᐃᓂᕐᒧᓪᓗ 



 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

ᐊᔾᔨᒌᙱᑦᑐᓂᑦ ᐃᓕᖅᑯᓯᖃᖃᑎᒌᙱᑦᑐᓂᑦ ᑲᑐᔾᔨᖃᑎᒌᓐᓂᕐᒧᑦ ᐅᖃᐅᓯᖃᕐᓂᕐᒧᓪᓗ 
ᐃᓱᒪᒋᔭᖏᓐᓂᒃ, ᓈᒻᒪᓛᒃᑯᑦ ᐱᓕᕆᔾᔪᓯᕐᓂᑦ, ᑲᔪᖏᖅᓴᐃᓂᕐᒧᓪᓗ. 

ᐊᑕᐅᓯᐅᖃᑎᒌᓐᓂᖅ ᐃᓅᓯᕐᒥ ᑲᑎᖃᑎᒌᓐᓂᖅ ᓴᖅᑭᖅᑕᐅᓯᒪᔪᒧᑦ 2015-ᒥ ᑐᖁᖓᔪᓕᕆᔨᐅᑉ 
ᖃᐅᔨᓇᓱᐊᕐᓂᖓ ᓱᓇ ᑐᖁᔾᔪᑕᐅᓐᓂᕐᒪᖔᑦ ᐃᓅᓯᕐᒥᒃ ᑭᐱᓯᓂᕐᒧᑦ ᐅᓄᖅᓯᑎᑦᓯᖁᔨᓂᕐᒧᑦ 
ᐱᖃᖃᑕᐅᔪᓂᑦ ᐃᓚᐅᓂᖏᓐᓄᑦ ᐱᓕᕆᖃᑎᖃᕐᓂᕐᒧᓪᓗ ᐃᓅᓯᕐᒥ ᑭᐱᓯᑎᑦᓯᑕᐃᓕᒪᓂᕐᒧᑦ, 
ᓴᖅᑭᑎᑦᓯᓂᕐᒧᓪᓗ ᐊᕐᕌᒍᒻᒥ ᒪᕐᕈᐊᑎᕐᓗᑎᒃ ᑲᑎᒪᖃᑦᑕᕐᓂᕐᒧᑦ. 

### 
 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  
 
ᑯᕆᔅ ᐴᒡᓕᐊ 
ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5949 
cpuglia@gov.nu.ca 

mailto:cpuglia@gov.nu.ca

